
o e  |LEHEN IL-GIRGENTI

.. Il-lagghat 1i jmiss se jsiru kif gej:
Il1-Hadd 2 u 6 ta’ Ottubru 2005 fil-5.00p.m.
I1-Hadd 6 u 20 ta’ Novembru 2005 fit-3.30p.m.
Il-Hadd 4 u 18 ta’ Dicembru 2005 fit-3.00p.m.
II-Hadd 1 u 15 ta’ Jannar 2005 fit-3.00p.m.
Ikun hemm trasport mill-pjazza tas-Siggiewi ghall-Girgenti i jitlag kwar.
qabel il-hin tal-laggha.

- 2. Dawk li gqalghu xi grazzja huma mhegga li jiktbulna I-grazzja u jaghtuna i
kemm jistghu dettalji dwarha. Tinsewx tiktbu isimkom, I-indirizz u n-numru
tat-telefon. Jekk ma tkunux tridu 1i jidher isimkom fuq il-fuljett dan ma
jigix ippubblikat. Huwa mportanti li, kemm jista’ jkun, ittuna c-certifikat
tat-tabib fejn jiccertifika I-fejqan taghkom.

3. Inheggu lill-qarrejja biex jimlew il-formola ta’ shubija fil-Moviment Ma-
donna tal-Konsagrazzjoni. Dawn il-formoli jistghu jittiehdu mill-Girgenti
stess jew billi tiktbu lis-Segretarja, Dr. Sylvana Spiteri, 6 A/2, Main Street,
Siggiewi jew mill-website tal-Moviment.

4. Min hu nteressat 1i jkun jaf aktar dwar il-grajjiet tal-Girgenti infakkrukom
li matul is-snin gew ippubblikati seba’ kotba bil-Malti kif ukoll bl-Ingliz. .
Dawn il-kotba jistghu jinkisbu jew mill- Gu‘genﬁ jew billi tiktbu lis-Seg-
retarja fl-indirizz fuq imsemmi.

5. Wiehed jista® jakkwista wkoll santi b1t—ta]ba ta’ interéessjoni ta’ Guza
Mifsud (bil-Malti u bl-Ingliz) kif ukoll domni, keychains u kuruni bix-
xbieha tal-Madonna tal-Konsagrazzjoni. Dawn jinkisbu biss mill-Girgenti
jew inkella minghand xi membru tal-Kumitat.

6. L-indirizz tal-website tal-Moviment Madonna tal-Konsagrazzjoni huwa
dan li gej: www.ourladyofconsecration.org

MAHRUG MILL-KUMITAT MADONNA TAL-KONSAGRAZZJONI

DIKJARAZZJONI: [I-Bord Editorjali ta’ dan il-fuljett jiddik-
jara li, bl-ebda mod, ma jrid jghaddi gudizzju fuq dak li hu

soprannaturali fil-fatti msemmija hawnhekk. Dan il-gudizzju
jistennieh mill-Awtorita tal-Knisja.

naghmel). Dejjem lagaghni fl-ufficcju tieghu u tani I-hin kollu Ii kien ikolli bzonn. Kien
jismaghni b’attenzjoni kbira u l-pariri siewja tieghu qatt ma naqsu. Niftakar kif darba, tani
hu stess suggeriment ta® kif ghandi npoggi l-kliem ghal wahda mill-istrofi tal-Kurunella
lill-Madonna tal-Konsagrazzjoni u darba ohra kif bis-solitu tbissima kien galli li meta
jkun il-wagqt il-Madonna ma ghandhiex bzonn avukati biex tiehu dak li trid. Nimmagina
li dakinhar kont ged nipprova nkun perswaziva u nuza l-professjoni tieghi xi naqra aktar
mis-soltu, Ghadni wkoll nghozz il-kuruna tar-ruzarju li kien tani waqt wahda minn dawn
il-mawriet tieghi ghandu. Gieli mort ukoll id-dar tieghu il-Furjana, kienet tibghatni Guzab’xi
cassette ta’ xi laggha ta’ talb 1i tkun ghamlet il-Girgenti biex lilu kienet izzommu aggornat
fuq il-kaz taghha anka meta ma baqax jaqdi d-dmirijiet ufficcjali tieghu fil-Kurja.

Zgur li xi whud inzertawh il-Girgenti. Kien jitla’ b’mod privat, drabi waqt il-lagghat ta’
talb u drabi ohra kien jitla’ jzur il-Madonna fil-kwiet u l-paci li joffri dan il-post marjan.
Hafna jixhdu 1i dejjem kien juri x-xewqa li z-zjarat tieghu kienu jkunu aktar frekkwenti
kieku sahhtu kienet tippermetti dan.

Kienu darbtejn id-drabi li ndirizza d-devoti tal-Madonna meta tela’ wagqt il-lagghat
tat-talb. Waqt il-laggha ta” Lulju 1992 huwa gal: “ Mahbubin huti, nibda biex nghid li
hawnhekk ninsab pellegrin bhal kull wiehed u wahda minnkom. Ma jiena nirraprezenta lil
hadd hlief lili nnifsi. Jiena gejt biex naghti qima lill-Madonna u biex nitlobha, lill-Marija
Santissima, izzommni dejjem taht il-mant tal-protezzjoni taghha.

Kien hemm min qalli tmurx ghal-laggha 1i sejra ssir il-Girgenti nhar il-Hadd ghaliex
jingdew bik, jisfruttawk, jaghmlu propaganda bik. Ghal dan il-kliem ma tajtx kas u bir-ragun
kollu. Jiena naf lil Guza u ghandi rispett lejha. Guza mhix xi negozjant li jrid jaghmel
propaganda ghal prodotti tieghu...

Guza twieldet fgira u qed tghix ta’ fgira, kif smajtu minn ghandha u kif rajt b’ghajnejja
nnifsi. Guza fi kliem ta’ Mons. Grima, li ghal snin twal kien id-direttur spiritwali taghha
hija ruh innamorata mill-Vergni mbierka u l-ghan taghha hu 1i toffrilha hajjitha u tara
ohrajn jikkonsagrawlha hajjithom u jikkonsagrawlha l-imhabba taghhom.

Nirrikkomandalkom komplu igru wara 1-Madonna. Kulfejn tinsab il-Madonna hemm
il-barka tas-sema...”

Mons. Xuereb rega’ ndirizza laggha ta’ talb ohra fis-17 ta” Jannar 1996 fejn fost affarijiet
ohra qal, “Jiena ma gejtx illejla biex nitkellem, imma biex nitlob maghkom, biex nghid
ir-ruzarju maghkom. Imma talbuni biex nitla® hawnfuq minghajr ma kelli I-fehma li nitla®
u li nghidilkom kelmtejn fuq il-Madonna... Wagt il-kon¢ilju, il-Padri Kon¢iljari... ddedikaw
it-tmien kapitolu taghhom dwar il-Knisja lill-Madonna. Urewna li Marija Santissima hija
|-figura tal-Knisja, dik li l-aktar ikkoperat fil-qrib ma’ Kristu ghat-twaqqif tal-Knisja.

X’inhi I-Knisja? I1-Knisja hija ahna, ahna l-insara li nappartjenu ghal Gesii, ahna li rridu
naghmlu taghna l-vangelu u l-messagg tieghu. 11-Papa Pawlu VI tafu x’kien jghid? Non si
puo essere Cristiani senza essere Mariani, ma nistghux inkunu nsara jekk kemm-il darba
ma nkunux mimlijin imhabba lejn il-Madonna, jekk kemm-il darba ma nikkonsagrawx
il-qalb taghna lil Gest permezz ta’ Marija...”

Izda din il-laqgha zgur tibga’ mfakkra ghall-osservazzjoni li Mons. Xuereb ghamel
qabel ma bdiet il-litanija. Huwa gal, “Fil-litanija hawn l-invokazzjonijiet “Xebba kollok
ghagal’: ‘xebba li tisthoqq kull gima’: ‘omm u xebba’, Ii lili ma joghgbunix. Lill-Madonna
ma nghidulhiex xebba imma nghidulha vergni: ‘omm u vergni’. Ix-xbubija fil-Malti ma

tifissirx verginitd, tista’ tkun xebba u tista’ tkun omm. Izjed sabiha l-invokazzjoni ‘Omm
u Vergni’. Meta xebba ssir omm, nghidu: ‘Dik ix-xebba miskina saret omm. Miskina.’
Lill-Madonna ghandna nsejhulha vergni u tant tichu gost meta nsemmghulha I-verginita’
taghha...” Filfatt minn dakinhar, fir-ruzarju li nghidu I-Girgenti qatt ma wzajna aktar il-
kelma “xebba” imma lqajna bil-qalb din l-osservazzjoni u bdejna nuzaw il-kelma “vergni”
sabiex lill-Madonna naghtuha kull gieh possibbli.

Fit-30 ta’ Ottubru 1996, kien proprju Mons. Xuereb li kkoncelebra I-quddiesa tal-fu-
neral ta’ Guza. Wagt l-omelija, huwa qal, “...Guza kompliet sa I-ahhar bis-serenita kollha
tistenna l-gurnata li fiha, il-mument li fih kellu 1-Mulej isejjhilha ghal hdanu... Hi lagghet
il-mewt bl-akbar serenitd, u hija haga ovvja, ghaliex Guza ma kellhiex rabtiet mad-dinja.
Il-gaddisin ma jkollhomx rabtiet mad-dinja, m’hu ser ihallu xejn warajhom...

Irridu jew ma rridux meta tigi l-mewt.., ahna rridu nbaxxu rasna ghall-ordni taghha.
Ghalhekk il-qalb taghna rridu noqoghdu attenti li ma nhalluha tintrabat ma’ xejn, tintra-
bat ma’ Alla, tintrabat mal-Madonna u dawn ir-rabtiet li kellha Guza, ir-rabta ma’ Alla.
Niftakar li madwar ghaxar snin ilu, fis-sena 1987, kont Vigarju 1-Kurja, Guza giet flimkien
ma’ Monsinjur Grima biex tarani u biex naturalment naghti s-sigill ufficcjali tad-dehriet li
kellha mill-Madonna, 1i kienet tallega li kellha mill-Madonna. Dan ma stajtx naghmlu jien,
dan ma tistax taghmlu I-Knisja. [I-Knisja I-procedura taghha hija procedura ta’ ezami rqiq,
ta’ ezami fin gabel ma tasal ghad-decizjoniet taghha. Pero’ jiena ghedtilha biex tkompli
tkabbar in-numru ta’ dawk l-erwieh 1i jridu jitgaddsu, jersqu lejn Gesl permezz ta” Marija
Santissima. Harget hi u kellimni Mons. Grima wahdi u galli: “TIni hafna nidderigi erwieh,
imma ruh mistika bhalma kienet ta’ Guza, bhalma hi ta’ Guza qatt ma ltqajt maghha.”
Kellu din l-idea sublimi ta’ din ir-ruh marbuta intimament ma’ Alla, marbuta kompleta-
ment u intimament mal-Mulej...

Bhalma kellha rabta kbira ma’ Gesit, Guza kellha rabta kbira ma’ Ommna Marija
Santissima, u lkoll ahna xhieda ta’ kemm mexxiet id-devozzjoni, ta’ kemm habirket biex
l-erwieh jikkonsagraw irwiehhom lill-Marija Santissima u permezz tal-Madonna lil Gesu,
ghaliex dan huwa t-taghlim tal-Knisja, ad Jesum per Mariam, ghal ghand Gesii permezz
tal-Madonna.

Lejn Ommna Marija Santissima Guza tghid li kellha u ¢ertament kellha maghha intimita’
kbira u rrid nifhem jiena illi llum twettqet ix-xewqa kbira taghha. Meta mort naraha fil-
kappella hawnhekk fil-vi¢in xtaqt illi nkantaw flimkien “O kemm nixtieq narak, O helwa
tieghi Marija.” Min jaf kemm kienet tghidhom dawn il-kliem, jekk kemm-il darba mhux bil-
kant tal-vu¢i imma bil-kant ta’ galbha...

U Ilum éerti li Guza tinsab hdejn il-Madonna. Jalla tigi I-gurnata li flimkien, bhal Guza,
ghaliex inkunu habbejna lil Marija Santissima ninghaqdu maghha u mal-gaddisin fis-sema,
fejn Alla l-imbierek ikun il-felicita tal-qalb taghna ghal dejjem.”

Din il-gurnata waslet ukoll ghal huwna fi Kristu Mons. Xuereb. Lill-Madonna kien
ihobbha hafna u zgur li hi ppremjatu ta’ din I-imhabba kbira 1i hu kellu lejha.

Fisem il-Kumitat u l-membri tal-Moviment Madonna tal-Konsagrazzjoni u 1-garrejja
ta’ dan il-fuljett, inwassal il-kondoljanzi lil qraba ta’ Mons. Carmelo Xuereb u jalla 1-Mulej
jaghtih il-mistrich ta’ dejjem, id-dawl ta’ dejjem jiddi fuqu u jistrieh fil-paci, amen.

Sylvana Spiteri LLD

Devota tal-Madonna kitbet hekk: Ilni aktar minn tliet snin li ersaqt
sa hdejn in-nicca tieghek u ghamiltlek vizta. Niftakar dakinhar kont
ghaddejja ma’ habiba tieghi u qaltli biex nieqfu ftit hdejk. Ahna hekk
ghamilna. Konna tlabnik biex it-tnejn li ahna ssibilna lil xi hadd respon-
sabbli u li jkun ihobbna b’sincerita u mhabba ta’ veru. Xtagna t-tnejn li
ahna nsibu guvni li jirrispettana u li flimkien, bl-ghajnuna t’Alla, nibnu
familja.

L-esperjenza li ghaddejt minna jien ma kinitx wahda facli u ghadni
sallum niftakar fiha u nhoss wegghat kbar... Pero’, bil-ghajnuna tieghek
u t’Alla, irnexxili nissupera l-mumenti mudlama 1i kont fihom u nimxi
fit-triq li wittejtuli.

Ftit xhur ohra ser nizzewweg ragel li nista’ nghid li ghandu l-karizmi
kollha li xtaqt fih. Nemmen bis-shih li kont int, bl-intercessjoni tieghek li
lagqajtni mal-futur ragel tieghi hekk kif talbi ntlaget. Ma nahsibx 1i stajt
niltaga’ ma xi hadd iehor li mela ezatt u pparaguna sew mal-bniedem
li jien stess kont tlabtek biex tlagqani.

Ghalkemm hdejn bosta I-problema tieghi hi ckejkna u minuri, int kont
taf li jien ged nitolbok b’qgalb sin¢iera u kont taf verament mill-mumenti
koroh li kont ghaddejja minnhom. U tabilhaqq, int smajt it-talba tieghi u
qlajtli 1-grazzja li kont ged nitolbok. Nixtieq nirringrazzjak minn giegh
galbi u ghalkemm ghadda ftit taz-zmien, din l-ittra ta’ ringrazzjament,
dejjem kienet f’mohhi. Issa li qorob it-tieg sew hassejtni aktar fid-dover
u obbligu biex nuri rringrazzjament tieghi lejk, ghax bl-intercessjoni
tieghek jien glajt il-grazzja li tant kont nitlob.

Nixtieq ukoll li ghaldagstant, Madonna tal-Girgenti, li tkompli
tbierek lili u lir-ragel futur tieghi li dalwaqt ninghaqdu fil-hajja taz-
zwieg. Nitolbok tkompli titfa’ fuqna l-grazzja u I-barka tieghek biex
ikollna zwieg hieni u jekk inhu mn’alla msebbah bit-tfal, u li tkun
dejjem maghna fil-problemi kollha 1i ghaddejjin minnhom u li ghad
niltagghu maghhom. Nitolbok biex dejjem timliena bl-imhabba tieghek
biex l-imhabba ta’ bejnietna ma tintemm qatt...

Nirringrazzjak mill-fond ta’ galbi ta’ kullma ghamilt mieghi u ma
dak kollu li nemmen ghad trid taghmel mieghi. Grazzi.

E. Carabott minn B’Kara tirringrazzja lil Alla ghaliex bit-talb tal-

Madonna tal-Girgenti u ta’ San Piju ta’ Pietralcina, l-operazzjoni li
ghamlet {’ghajnejha, liema operazzjoni kienet ftit delikata, irnexxiet u
tinsab tajba.

N.N. tirringrazzja lil Alla ghaliex bl-interCessjoni tal-Madonna u ta’
Guza Mifsud hija sabet il-fejgan wara seba’ snin marida.

N.N. tirringrazzja lil Alla ghal grazzja li galghet bl-intercessjoni tal-
Madonna tal-Konsagrazzjoni/Girgenti u ta’ Guza Mifsud.

C. Deguara mir-Rabat tirringrazzja lil Alla ghall-grazzji li qalghet bl-
intercessjoni tal-Madonna u ta’ Guza Mifsud.

F. Agius minn B’Bugia tirringrazzja lil Alla 1i bl-intercessjoni tal-Ma-
donna qalghet grazzja kbira rigward il-mara tat-tifel taghha.

Victoria minn B’Bugia tirringrazzja lil Alla li bl-intercessjoni tal-Ma-
donna u ta’ Guza Mifsud qalghet bosta grazzji, fosthom, li bintha ma
kellha xejn serju minn dak li bdiet tahseb li kellha. Hija tirringrazzja
lill-Madonna tal-Girgenti u lil Guza Mifsud li dejjem jidhlu ghaliha kull
meta titlobhom.

M. Calleja minn B’Kara Kitbet hekk: Nirringrazzja lil Alla ghaz-zewg
grazzji li glajt bl-intercessjoni tal-Madonna tal-Konsagrazzjoni. ;
Is-sena l-ohra fis-Sajf it-tifel mar jaqta’ xaghru. Il-parrukkier qaraslu
l-gilda ta’ rasu u telghatlu gisha bocca go rasu li maz-zmien kompliet
kibritlu. Bl-intercessjoni tal-Madonna u ta’ Guza Mifsud, jiena glajt il-
grazzja li din il-bocc¢a nizlitlu.

It-tieni grazzja li jiena glajt mill-Madonna hija din. Fil-31 ta’ Marzu ta’
din is-sena, jiena, t-tifel u r-ragel morna nzuru lill-Madonna fil-Girgenti.
L-ghada t-tifel mar idewweb xi nugget taz-zraben go bott fuq il-cooker u
dan gabadlu. Verament li kien miraklu li t-tifel ma nharagx u ma qabditx
id-dar kollha. Jien hassejt i kienet il-Madonna li konna ghadna kemm
zorniha l-jum ta’ qabel 1i helsitna minn tragedja hekk kbira.

AVVIZ IMPORTANTI
QUDDIESA

Nhar it-28 ta’ Ottubru 2005 jahbat id-disa’
anniversarju mill-mewt ta’ Guza Mifsud. Ser tigi
¢elebrata quddiesa ghar-ruhha fil-Knisja Arcipretali
tas-Siggiewi, lejliet, jigifieri 1-Hamis 27 ta’ Ottubru
fis-6.30p.m. Kulhadd huwa mistieden.

il [

IT-TQASSIM TAL-FULJETT
LEHEN IL-GIRENTI

Filwaqt li nirringrazzja lil dawk li jqassmu diversi kopji
tal-fuljett, naghmel appell lil dawk li jircievu I-kopja tal-
fuljett bil-posta sabiex jinfurmawna jekk ikunu ser jibdlu
l-indirizz jew inkella ma jkollhomx interess li jibqghu
jircievu dan il-fuljett. Ghalkemm il-fuljett jitqgassam
bla hlas, izda lilna jigina mijiet ta’ liri kull darba, biex
nistampawh u hlas ta’ pustagg. Meta wiehed iqis li ahna
ma nigbrux flus izda niddependu biss mill-generozita tal-
garreja u tad-devoti tal-Madonna, ghandna Ikoll naghmlu
l-almu taghna sabiex dawn il-fuljetti jaslu fejn ikunu
apprezzati u jhallu 1-gid.

TRASPORT GHAL LAQGHAT
FIL-GIRGENTI

Apparti t-transport li jkun organizzat mill-pjazza tas-
Siggiewi u li jitlag kwarta qabel ma tibda l-laqgha tat-talb
(kemm l-ewwel u t-tielet Hadd), kemm diversi rhula ohra
li wkoll jorganizzaw privates jew minibuses ghall-ewwel
laqgha tax-xahar, fost dawn hemm ta’ Birkirkara u ta’
tas-Sliema.

Naghmel appell lin-nies ta’ tas-Sliema, Msida, ec¢¢. li |
jkunu jridu jitilghu il-Girgenti izda jaqtghu galbhom
minhabba t-transport sabiex jikkuntattaw lis-Sinjura
Carmen Bonnett fuq in-numru tat-telephone 21311904.
Kuragg, nuruhom lill-Mulej u 1-Madonna li ahna vera
nhobbuhom u li lesti naghmlu ftit sagrific¢ju u nitilghu
il-Girgenti sabiex infahhru lil Alla, nitolbu flimkien u nir-
ringrazzjawhom ta’ dak kollu li jaghtuna.

TALBA
Sinjur Alla ta’ 1-Ezerciti ixhet il-harsa tieghek fuqi, twarrabx idejk
minni u zommni dejjem marbut/a mal-volonta’ mqaddsa tieghek.
Mulej, nadurak, imbierkek u nfahhrek u filwaqt li nizzik hajr tad-doni
u l-grazzji li inti tajt 1il Guza Mifsud, nitolbok sabiex bl-intercessjoni
taghha u ta’ Ommi Marija Santissima, taglaghli din il-grazzja li tant
nixtieq. Amen.
Glorja lill-Missier...

*Gentilment ninfurmawkom li issa ghandna wkoll santi b’din it-talba
ta’ intercessjoni bl-Ingliz. Dawn is-santi jinkludu ritratt ta’ Guza
hidejn l-inkwadru tal-Madonna tal-Konsagrazzjoni, informazzjoni fuq
hajjitha, t-talba ta’ intercessjoni u t-talba mqassra tal-Madonna.

LEHEN IL-GIRGENTI — Pagna 7 OTTUBRU 2005



